
Sveobuhvatna “Analiza pristupačnosti web-stranica ključnih institucija vlasti u Bosni 
i Hercegovini za osobe sa invaliditetom i usklađenost sa evropskim regulativama o 
pristupačnosti”1 je nastala u decembru 2020. godine u okviru projekta “Zajednice 
različitih, ali ravnopravnih građana” koji finansira Evropska unija a implementira Or-
ganizacija amputiraca “UDAS” u partnerstvu sa Helsinškim parlamentom građana 
Banja Luka i Udruženjem građana “Nešto Više”.

Analiza je na pristupačan i razumljiv način prikazala ključne međunarodne standarde 
u osiguravanju web-pristupačnosti, ukazala na osnovanost zahtjeva za usklađivanje 
bosanskohercegovačkih propisa sa međunarodnim standardima i propisima u oblasti 
pristupačnosti web-sadržaja, te kroz analizu web-stranica ključnih institucija zako-
nodavne i izvršne vlasti u Bosni i Hercegovini preporučila promjene koje će osigurati 
pristupačnije web-sadržaje za osobe sa invaliditetom. 

Analiza je dala konkretnu preporuku, u skladu sa Direktivom Evropskog parlamenta 
i Vijeća o pristupačnosti internetskih stranica i mobilnih aplikacija tijela javnog sek-
tora od 26. oktobra 2016. godine, na koji način osigurati da internetske stranice i 
mobilne aplikacije tijela javnog sektora postanu pristupačnije na temelju zajedničkih 
zahtjeva pristupačnosti. 

1	 Analiza pristupačnosti web-stranica ključnih institucija vlasti u Bosni i Hercegovini 

za osobe sa invaliditetom i usklađenost sa evropskim regulativama o pristupačno-

sti. https://ravnopravnorazliciti.org/wp-content/uploads/2021/01/Pristupa-

cnost-web-stranica-kljucnih-institucija-u-BiH.pdf. Pristupljeno 01.09.2021. 

Uvod

https://ravnopravnorazliciti.org/wp-content/uploads/2021/01/Pristupacnost-web-stranica-kljucnih-institucija-u-BiH.pdf
https://ravnopravnorazliciti.org/wp-content/uploads/2021/01/Pristupacnost-web-stranica-kljucnih-institucija-u-BiH.pdf

Cilj ovog dokumenta je da ponudi konkretne upute za poboljšanje određenih segme-
nata pristupačnosti web stranica u WordPress-u, kao najraširenije platforme u izradi 
web-stranica. Za detaljne upute na koji način uskladiti pristupačnost web-stranica, 
neovisno od platforme na kojoj su izrađene, pogledajte Smjernice za pristupačnost 
web sadržaja WCAG 2.12 koje su razvijene od strane Inicijative za web pristupač-
nost.

Smjernice za pristupačnost web sadržaja pokrivaju širok raspon koje će učiniti sa-
držaj pristupačnijim širem krugu osoba s invaliditetom. Ali bitno je naglasiti da po-
štivanje smjernica vezanih za pristupačnost web stranica ima za direktnu posljedicu 
bolji “SEO” (search engine optimization) i UX (user experience), a to opet znači bolje 
pozicioniranje na pretraživačima, manju cijenu eventualnog promovisanja stranice te 
veći “conversion rate” u slučaju da je stranica online platforma za prodaju.

2	 Smjernice za pristupačnost web sadržaja https://www.w3.org/TR/WCAG21/. Pri-

stupljeno 01.09.2021. 

https://www.w3.org/TR/WCAG21/

Najveći procenat web stranica koje posjeduju CMS (Contact Management System) 
otpada na WordPress platformu. Po procjenama W3Techs istraživanja taj procenat 
je 62.5% od svih web stranica koje koriste neki vid CMS-a, odnosno 42.5% svih web 
stranica3.

U skladu s tim navedene su upute za WordPress platformu, te pored nje i okvirne 
napomene za “custom-made” platforme. U ovom primjeru korištena je WordPress 
5.8 verzija, koja je u trenutku pisanja ovih smjernica zadnja aktuelna verzija. Jezička 
verzija je engleska kao i svi prateći grafički elementi.

Za WordPress postoji veliki broj plug-in-ova koje možete pronaći koristeći ključnu 
riječ “Accessibility”. Plug-in za pristupačnost radi bez prepravljanja postojećeg koda 
vaše web stranice i nije zamjena za usklađenost sa WCAG 2.1. ali će vašu web strani-

cu učiniti lakšom za korištenje osobama s različitim 
vrstama invaliditeta.

U ovom primjeru započinjemo sa dodavanjem 
novog plug-in-a klikom na “Add New” (slika 1), te 
unosom ključne riječi “Accessibility” u pretraži-
vač. Pri tome dobivamo jako veliki broj rezultata 
(slika 2). 

3	 Izvor: https://w3techs.com/technologies/details/cm-wordpress. Pristupljeno 

01.09.2021.

Instalacija dodatka (plug-in) za pristupačnost

Slika 1.

https://w3techs.com/technologies/details/cm-wordpress

Kao što se i vidi na slici 2, mnogobrojni plug-in-ovi su na raspolaganju. 

U odabiru plug-in-a potrebno je obratiti pažnju na kompatibilnost plug-in-a sa ver-
zijom WordPress platforme koju imate a koja je navedena u donjem desnom uglu 
svakog pronađenog plug-in-a. Pored ovoga bitno je vrijeme kada je urađen zadnji 
update plug-in-a te broj preuzimanja i ocjena.

Prije odabira plug-in-a imate i mogućnost saznati nešto više o njemu klikom na link 
“More Details”.

Slika 2.

U ovom primjeru odabrat ćemo plug-in “One Click Accessibility”. Možete odabrati i 
bilo koji drugi i testirati ga, te u slučaju da niste zadovoljni jednostavno ga deakti-
virati. Prije nego što smo kliknuli na dugmić “Install Now”, klikom na “More Details” 
možemo saznati više o samom plug-in-u. 

Slika 3.

Na raspolaganju su nam informacije kao što je opis onoga što plug-in radi (Descripti-
on), postupak instalacije (Installation), najčešće postavljena pitanja (FAQ), lista izmje-
na u dosada objavljenim verzijama (Changelog), screenshot izgleda (Screenshots), te 
komentari korisnika (Rewiews).

Po završetku pregleda idemo na dugmić “Install Now”, te po završetku kliknemo na 
“Activate”.

Po završetku aktivacije naš plug-in se nalazi u meniju s lijeve strane. Možemo iz-
mjeniti postavke “Settings” (slika 6), izgled samog Toolbar-a (slika 7), te vizualizaciju 
samog plug-in-a na web stranici (slika 8).

Slika 4.

Slika 5.

Postavke su prethodno sačuvane na način da odgovaraju najvećem broju korisnika.

Ukoliko želite da ih mijenjate, dovoljno je da u padajućem meniju odaberete “Enable” 
da omogućite odnosno “Disable” da onemogućite neku od funkcija.

Naš prijedlog je da isprobate sve postavke prije nego se odlučite za onu koja Vam 
najviše odgovara.

Slika 6.

Postavke toolbara (alatne trake) su bit-
ne da ih izmjenite ukoliko želite da pre-
vedete sadržaj linkova koji se nalaze na 
toolbar-u, odnosno da određene opcije 
dopustite ili ukinete (odabirom Enable/
Disable).

Napominjemo da su sve opcije omogu-
ćene po “default-u”, kao i da se razlog nji-
hovog postavljanja nalazi u smjernicama 
za pristupačnost WCAG 2.1. 

Primjer je promjena veličine teksta “Resi-
ze Font” (https://www.w3.org/TR/WCA-
G21/#resize-text), te u skladu s tim ne pre-
poručujemo njihovo uklanjanje odnosno 
postavku na “Disable”.

Također primjena kontrasta (High Con-
trast / Negative Contrast) https://www.
w3.org/TR/WCAG21/#contrast-enhan-
ced; https://www.w3.org/TR/WCA-
G21/#contrast-minimum .

Postoje također i opcije postavljanja 
mape stranice (Sitemap), te linka za po-
moć “Help Title” i “Help Link”, te linka za 
povratne informacije odnosno reakcije 
posjetilaca vaše web stranice o samom 
plug-in-u, tj. njegovim funkcijama.

Slika 7.

https://www.w3.org/TR/WCAG21/#resize-text
https://www.w3.org/TR/WCAG21/#resize-text
https://www.w3.org/TR/WCAG21/#contrast-enhanced
https://www.w3.org/TR/WCAG21/#contrast-enhanced
https://www.w3.org/TR/WCAG21/#contrast-enhanced
https://www.w3.org/TR/WCAG21/#contrast-minimum
https://www.w3.org/TR/WCAG21/#contrast-minimum

Preporučujemo da, ukoliko ste 
u mogućnosti, kreirate i ova 
dva linka, zbog toga što će 
omogućiti jedan nivo interakci-
je između vaše stranice i njezi-
nih korisnika.

Postavke vizualizacije ikonice 
“Accessibility” plug-in-a su vrlo 
jednostavne te Vam omogućuju 
da ih približite samom izgledu 
vaše stranice.

Postavke koje možete mijenjati 
su izgled ikonice, udaljenost od 
vrha stranice (Offset), boje i sl.

Po završetku prilagodbe, po-
trebno je da kliknete na dugmić 
“Publish” te da u slučaju da ko-
ristite Cache plug-in, počistite 
isti.

Također, napominjemo da je 
bitno da izgled Vaše “Accessibi-
lity” ikonice ne odskače previše 
od standardnog izgleda. Bitno 
je da ga korisnici kojima je i 
namijenjen mogu brzo i jedno-
stavno pronaći.

Slika 8.

Kreirali smo kratki video tutorial sa jasno navedenim koracima za instalaciju gore 
navedenog plug-in-a. Video možete pregledati na sljedećem linku: 

https://www.youtube.com/watch?v=cBCESm-YNUs 

Primjer izgleda 
Accessibility ikonice na 

web stranici.

Video tutorial

Bitno je napomenuti da WordPress plug-in-i nisu u mogućnosti da pokriju sve aspek-
te bitne za pristupačnost web stranica, te smo stoga u nastavku izlistali neke ključne 
aspetke pristupačnosti, a koje je moguće vrlo jednostavno ugraditi u web stranice 
izgrađene na WordPress platformi.

Ovaj atribut podrazumjeva kratki opis slike na koju se odnosi, a koji je bitan za pris-
tupačnost web stranica. 

“Alt” je html atribut koji se aplicira vrlo jednostavno, a osim za pristupačnost web 
stranica, izuzetno je bitan i u SEO segmentu (“search engine optimization”) kao i u 
UX segmentu (“user experience”). 

Više o “alt” atributu pronađite na https://www.w3.org/WAI/alt/ 

Primjer html koda, u kojem se vidi “alt” atribut, ali koji je prazan te bez svrhe.

Dodavanje opisa slika (alt text atributa) u WordPress-u se vrši vrlo jednostavno. Do-
voljno je da odemo u “Media”, pronađemo sliku, kliknemo na nju, te u polju “Alterna-
tive Text” unesemo opis slike. 

Elementi bitni za pristupačnost

Koristite “Alt” atribut  
(“alternativni tekst 

za netekstualne 
elemente”)

https://www.w3.org/WAI/alt/

Ispod je primjer html koda nakon unosa opisa “Ovo je test” u polje “Alternative text”.

Web stranice često imaju dijelove informacija odvojene vizuelnim naslovima, na pri-
mjer, tekst naslova je veći i podebljan (poput “Naslovi u tekstu” odmah iznad ove 
rečenice). Da bi ovo funkcionisalo, naslovi moraju biti označeni kroz html tag-ove 
(h1 – h6). Na taj način osobe mogu doći do naslova - uključujući osobe koje ne mogu 
koristiti miš i koriste samo tastaturu, te osobe koje koriste čitač ekrana. Također, 
naslovi su izuzetno bitan dio UX i SEO segmenta. 

Više o kreiranju struktuiranog sadržaja, baziranog na naslovima pronađite na https://
www.w3.org/MarkUp/html3/headings.html 

Kreirajte strukturirani 
sadržaj

https://www.w3.org/MarkUp/html3/headings.html
https://www.w3.org/MarkUp/html3/headings.html

Postavljanje naslova (h1 – h6 tagova) mora biti rađeno na smislen i logičan način, te 
da prati hijerarhiju u kojoj h1 označava naslov sadržaja kompletno prikazane stranice 
(page), ukoliko prikazana stranica ima više od jednog h1 tag-a, onda ih morate izmje-
niti u h2 – h6. Dakle, vaš tekst mora biti pravilno struktuiran.

Primjer pravilno postavljene strukture:

	� Heading Level 1 <h1>
	� Heading Level 2 <h2>

	� Heading Level 3 <h3>
	� Heading Level 3 <h3>

	� Heading Level 2 <h2>
	� Heading Level 3 <h3>

	� Heading Level 4 <h4>
	� Heading Level 4 <h4>

	� Heading Level 2 <h2>

Ovo je primjer html koda u kojem su postavljeni naslovi (Heading). Uočite kako se 
pojavljuje samo jedan h1 tag, dok broj ostalih h2 – h6 je proizvoljan. 

Bitno za SEO i UX je da naslov koji ste 
označili sa h1 bude smislen i direktno se 
odnosi na sadržaj.

Pri tome nemojte zaboraviti niti “title” 
tag, koji označava naslov vaše stranice. 
WordPress za “title” tag koristi naslov 
koji ste dali vašoj stranici (page).

Uočite kako browser radi prikaz h1 – h6 
tagova.

U WordPress-u označavanje naslova se 
može izvršiti na više načina, gdje može-
te koristiti ili neke od već predefinisanih 
elemenata koje vam nudi vaša tema ili 
ukoliko koristite Gutenberg editor jed-
nostavnim označavanjem teksta i izmje-
nom formata u toolbar traci.

Cilj korištenja “title” atributa je da dodatno opiše neki element na stranici. Obično 
se koristi za opisivanje linkova, mada se može koristiti i na drugim elementima a 
efektuje se u vidu “tooltip-a” koji se pojavljuje kada se postavi fokus na dati element.

Koristite “Title” 
atribut

U WordPress-u, bez obzira šta koristimo, 
“title” atribut se vrlo jednostavno dodaje. Ov-
dje imamo prikazano dodavanje na postavlje-
nom linku u tekstu.

Više o “title” atributu pronađite na https://
www.w3.org/TR/WCAG20-TECHS/H33.
html 

Označavanje polja unutar obrazaca/formi (text field, checkboxes, radio buttons, 
drop-down) kao npr. kontakt formi ili formi za unos podataka se vrši pomoću sljede-
ćih atributa: 

Label
Direktno opisuje polje. Ovaj element je vidljiv korisniku.

Aria-label
Direktno opisuje polje ali nije vidljiv korisniku, već čitačima ekrana (screen readers).

Title
Prikazuje se kao “tool-tip” kada mišem “pređete” preko elementa, iako se ne prepo-
ručje korištenje ovog tag elementa jer neki čitači ekrena nemogu da ga “pročitaju”. 

Koristite oznake za 
označavanje polja u 

obrascima

https://www.w3.org/TR/WCAG20-TECHS/H33.html
https://www.w3.org/TR/WCAG20-TECHS/H33.html
https://www.w3.org/TR/WCAG20-TECHS/H33.html

U WordPress-u se možemo susresti s potrebom za označavanje polja u slučaju kori-
štenja npr. kontakt formi. Ovdje je prikazan primjer postavljanja label tag-a u formi 
kreiranoj u “Contact Form 7” plug-in-u. Preporučujemo korištenje samo “label” tag-a.

Bez obzira da li je Vaša stranica bazirana na WordPress ili custom-made rješenju, bit-
no je primjeniti, u mjeri u kojoj je to moguće, smjernice za pristupačnost WCAG 2.1 
https://www.w3.org/TR/WCAG21 odnosno tehnike za ispunjavanje istih https://
www.w3.org/WAI/WCAG21/quickref/, a koje predstavljaju “check” listu u radu sa 
WCAG.

Bitno je ponovo naglasiti da poštivanje smjernica za pristupačnost direktno utiče na 
SEO, UX stranice, njezinu poziciju na pretraživačima i cijenu oglašavanja.

Zaključak

https://www.w3.org/TR/WCAG21
https://www.w3.org/WAI/WCAG21/quickref/
https://www.w3.org/WAI/WCAG21/quickref/


O projektu Projekat „Zajednice različitih, ali ravnopravnih građana“, koji finansira Evropska uni-
ja, ima za cilj postići veći nivo uključenosti organizacija civilnog društva u procese 
evropskih integracija, fokusirajući se na povećanje socijalne uključenosti i nedis-
kriminaciju osoba sa invaliditetom. Realizacijom projekta žele se ojačati kapaciteti 
mreže žena sa invaliditetom i mreže osoba sa invaliditetom UDAS. Pored toga, cilj 
je uticati na povećanje socijalne osjetljivosti organizacija civilnog društva, koje nisu 
primarno organizacije osoba sa invaliditetom, kao i predstavnika lokalnih vlasti.

Projekat provodi Organizacija amputiraca “UDAS”, u partnerstvu sa Helsinškim par-
lamentom građana Banja Luka i Udruženjem građana ”Nesto Više”, Sarajevo.

